
omenie ai 7 di Marg dal 2021 a
lis 9.30 a matine si da dongje la
assemblee anuél da la Societat
Filologjiche Furlane. Al sara un
apontament telematic, datr da lis
disposizions in vore in chest moment di
emergjence sanitarie.
La assemblee e sara clamade a delibera in
riunion straordenarie sui justaments dal
Stattit par la iscrizion da la Societat al
Regjistri Unic Nazional dal Tierc Setor
(RUNTS) e in session ordenarie a fa bon il
belancg consuntif 2020 e chel preventif
2021 e in plui a delibera su la adozion dal
regolament pai lavors assemblears.
Tal cors dal 2020 il nestri Istit(it al a
frontat il moment de emergjence
sanitarie dal CoronaVirus cuntun grant
impegn e lavor par rinfuarca la ufierte
cultural in linie tai més da la Vierte e ta
chei seguitifs: il sit internet al & stat
inzornat e insiorat cun contigntts di
cualitat (tra i tancj o ricuardin i percors
bibliografics gjavats da lis nestris
publicazions e rivistis e chei fotografics
gjavats dai fonts Pellis e cartulinis, lis
regjistrazions des Predicjis dal muini di
pre Josef Marchet di scoltd, I'archivi di
dugcj i strolics publicats de Filologjiche), il
servizi di newsletter al € stat potenziat,
manifestazions e cors - ancje pai
insegnants - a son stats fats a distance,
rivant cussi a cjapa dentri un grant numar
di interessats e apassionats.
Sul sit www.filologicafriulana.it i socis a
puedin discjama la documentazion
relative ai argoments che a saran tratats
in assemblee.

Vie Ascqli, 1, Guriza - te

uant che, tal més di
Dicembar, si a saviit da la
proclamazion di Guriza e
Nova Gorica a "Capital
europeane de culture" pal 2025, e je
stade gjonde grande ancje pe Societat
Filologjiche Furlane, che a’'nd a
sostigniit la candidature e che propit a
Guriza e je nassude dal 1919. 11
President Federico Vicario al a volit
pandi cuntune letare ai sindics
Klemen Miklavi¢ e Rodolfo Ziberna
dute la sodisfazion e la bratire par un
risultat tant impuartant, confermant
la nestre poie e plen supuart a la
elaborazion dai contignits e dai
programs. Ancje a la ltis da lis
rispuestis dai doi Sindics, che nus
confermin di viodi tal nestri Istitit un
impuartant colaboradoér su la strade
ch’e puartara al 2025, o volin fa une
prime riflession su chest grant
travuart.
O publichin culi lis peraulis dal
vicedean pal Fritil di soreli jevat Renzo
Medeossi, scritis inte varietat furlane
di Guriza.

Guriza e Nova Gorica saran lis capitals
da cultura europeana tal 2025,
insieme cun la citat todescja di
Chemnitz, che tai agns da DDR si
clamava Karl Marx Stadt.

Tal 2025 saran 80 agns da la fin da
seconda vuera mondial, che ja spartit
in doi Guriza e disgrumat Chemnitz,
un aniversari che di siglir ja motivat la
sielta di chistis dos citats. Brafs son
stats i doi comuns di Guriza e Nova
Gorica a proponisi come capitals da
cultura europeana, altris candidats
parevin plui impuartants, ma la
nestra storia particolar e cussi
"esemplar" da storia europeana dal
secul passat, 'l € stada cun reson
preseada.

Za tancj jan fevelat e resonat su chista
nomina, cuant che silei i diviers
pensiers di rapresentants da politica,
cultura e altris istituzions si constata
che la plui part metin in lGs Guriza
come citat "plurilengal, multicultural,
internazional".

La nestra SFF ']l & nassuda propit ca a
Guriza 102 agns indatr par promovi e

Riflession sul grant risultat che al unis
lis citats di Guriza e Nova Gorica pal 2025

Capital europeana da lenghis

difindi il furlan, una da lis 4 lenghis di
Guriza insieme al talian, al sloven e al
todesc.

Cuant che ai 16 di lui dal 2019 sin
jentrats in "Cjasa Ascoli", vin
inaugurat "'aula-museu da lis lenghis
di Guriza", un ambient unic par capi
chista specialitat gurizana.

Si déf di clar che avuedi il savé fevela
plui lenghis i aparten a pdcs, la gran
part dai gurizans fevelin dome talian,
e’l e za tant se capissin furlan, e chei
di marilenga slovena fevelin sloven e
talian, simpri meno ancja furlan. Pécs
son chei che fevelin ancja il todesc,
che’l e stat parfin eliminat tal
insegnament da la plui part da scuelis
parce che da lis fameis e dai students
nol e plui considerat impuartant. Son
ormai una raritat chei che fevelin o
almeno capissin dutis cuatri lenghis.
Displas dilu, ma 'l & tant plui facil che
talians e slovens si fevelin tra 161 in
ingles.

100 agns di vueris, divisions e
nazionalisims jan disfat un ambient
lenghistic e cultural unic.

Cumo I'aria’l € cambiada, par che si
vedi capit che plui lenghis che si san
midr 'l €, che la nestra esperienca
storica va preseada e sburtada
indevant.

La nestra SFF za di agns cui programs
"Eduka" ja inviat ta scuelis cors e
lezions su lis cuatri lenghis. Chista
esperienza, inta ocasion di "Guriza e
Nova Gorica capitals da cultura
europeana’, sares biel di partala ta
scuelis dal gurizan.

Liniziativa sares ben concreta e lant
indevant tal timp, judares pardabon i
nestris zovins a (torna) a jessi
ancjamo "multiculturai e plurilengéi”.

Un progjet par fa cognossi a lis scuelis la figure
e la opare dal grant lenghist furlan

“Il Nifcent di Ugo Pellis
frastoriee peraulis”

1 & stat inviat tal més di Novembar dal an

passat il progjet "Il Ntfcent di Ugo fra storie e

peraulis”, finanziat da la Regjon Fritil Vignesie

Julie. Un percors pensat par fa scuvierzi a lis
scuelis la figure e la opare di Ugo Pellis, protagonist dal
prin Nafcent furlan. Siet a son i partners: il
Dipartiment di Studis Umanistics de Universitat di
Turin, il Comun di Flumisel La Vila, la Deputazion di
Storie Patrie pal Fridl, la cjase di produzion Agherose,
I'Istittit Comprensif di San Denél, di Basilian e Sedean
e di Tavagna.

La propueste didatiche e zire ator di cinc peraulis claf:
atlant, peraulis, confins, viag, ogjets. I obietifs a son
chei di fa cognossi a lis gnovis gjenerazions contest,
fats storics e consecuencis leats ai avigniments da la
prime metat dal Ntfcent tal teritori regjonal partint da
la storie di Ugo Pellis, da ai insegnants imprescj
operatifs pe cognossince dai events, proponint clafs
gnovis di leture par une 16r contestualizazion su scjale
regjonal e nazional, fa produsi ai arléfs, cu la vuide dai
insegnants, materidi didatics inzornats e
pluridissiplinars.

I risultats dal progjet a van in diviersis direzions. Al &
stat realizat un fumet par cure di Paolo Gomets
Francescutto. A son stats creats tré modui didatics, doi
pe primarie, par cure di Tamara Pozzebon e Angela
Tedeschi, e un pe secondarie di I grat, par cure di
Donatella Bello, che a saran sperimentats tai prossims

més. Il lavor al vignara publicat intun volum da la
golaine "Cuaders dal Docuscuele". E je stade fate une
propueste di laboratoris didatics cun professioniscj
come Adriano Sabotto, Simone Paoloni, Raffaele
Serafini e Angelo Floramo. E al € cumo in cors un cicli
di seminaris di formazion par insegnants, cun cuatri
incuintris a distance: Gabriele Zanello e Dorino
Minigutti a an fevelat da lis peraulis che nus a lassat
Ugo Pellis e da la so testemoneance di vite; Federica
Cugno e Carla Marcato dal lavor che al puarta a la
redazion dal ALI e dal ASLEF; martars ai 2 di Marg
Angelo Floramo al fevelara da la storie dal Fritl ancje
come storie di confins, cui l6r cambiaments e cui tancj
significéts che si puartin datir; miercus ai 10 di Marg¢
Stefano Perulli al presentara lis lastris fotografichis dal
Pellis, biel che Paolo Youssef e Giulio Magnifico a
contaran ancje ce che al viil di fa il reporter al di di vué.




